
MUP ZDK: Pronađena droga, pištolj, dvije
osobe uhapšene

  25. Februara 2020.  Vrijeme objave: 14:40 sati

Na području Kantona javni red i mir je narušen u deset slučajeva, kojom prilikom nije bilo
povrijeđenih lica. U navedenim slučajevima intervenisali su policijski službenici i protiv počinilaca
prekršaja preduzeli zakonom predviđene mjere i radnje.

Dana 24.02.2020. godine, u 14,00 sati, u ulici Sejmenska, izvršenim legitimisanjem i pregledom lica
D.E., rođenog 1995. godine, iz Zenice, policijski službenici su pronašli tri sadržaja biljne materije
koja svojim izgledom asocira na opojnu drogu. Navedeno lice je lišeno slobode i zadržano u
prostorijama za zadržavanje Policijske uprave I.

Dana 24.02.2020. godine, u 15,15 sati, u mjestu Topčić Polje, vršeći pojačanu kontrolu učesnika u
saobraćaju, policijski službenici su izvršili pregled lica D.S., rođenog  2000. godine, iz Doboja, kod
kojeg je pronađena biljna materija koja svojim izgledom asocira na opojnu drogu i jedan pištolj.
Sporna materija i oružje su oduzeti i bit će predmet potrebnih vještačenja a navedeno lice je lišeno
slobode i zadržano u prostorijama za zadržavanje, gdje je nad istim zavedena kriminalistička
obrada.

